2 TESALONAIKA

Neti garosikao

2 Tesalonaika fieti epovoz fieti kapot ev. Met Pol Korin zeitak het Tesalonaika
aflaraboz homet fieti garosikao menat meeh. Met tokat Korin zei potak am hehan
Tesalonaika zei potak afarab nari, “Iesu abarahanafi maot haerah,” pot moreg
hat Iesuz homet hehari ba in balavi metah. Tahan Pol hatevetet parumaz homet
mefizapanen parum in balavi tat heh-pov bon tapanez hat, fieti tokat epov
menat paru am Kristoz nonoroh tin tovai sohopanepuh, tokat Kristo erapanez fiai
bizat etet hepanez parun mafiah.

Met Iesu abarah maot helat hasahan krismasafi 22-z zut bon tahan, Pol fieti
epov menat paruhaz meeh.

Pol Tesalonaika afiaraboz fieti tokat epov menah

1Met ne Pol dei Sailasir Timoti ev honeo het ari Tesalonaika zeitak
het, God darim Papap ma Iesu Kristo darim Amipuz afiarab togut
ravat het tovai samegiriz homet, fieti mod epov menakaz ev teg.
2Met darim Papap God ma darim Amip Iesu Kristo ari masakao
anohopanen lop tinarizaronai hepekez dei zait teg.

Paru tin Iesuz homeo badae batah

3Met ari Kristoz homet het deim bosir sau ravat hezari, ari mamog Iesuz
homeo badae bateg-pov am aho ravovai samah, ma arim nae nap mefizat
loporizaro manameg-pov amun ah6 ravovai samah, povoz dei orah rezah
arimaz homet Godin fieti biflao mafiameg-pov tin ok. 4Met ari tin pot
tameg, povoz dei zei natakaro natak sat Iesuz homet hez-anarab modarin
arimaz feti biflao epat mafiameg, “Met paru Tesalonaika pori Iesu nenapuz
homet samahavoz hat modarih6 parumaz kaev ravat bahori metamahan,
paru am rez kek tat het Iesuz homeo badae batat tin tovai samah.”

Kristo emat afiarab hafiv metapan

5Met petev modari ari kakamao etamahan hateveteameg, of tokat
God arin epat anapan, “Met ari rez kek tat tin tovai emoog, povoz nem

masak tinao arih reko ravat hezari okeg, ev emat nem zei tinasik pohao
het hezei.” Met pot afiapanezavoz homet epat hameg, “God darim fietifi
tin ba ofi batohopanezap ok.” Pot pimaz hameg. 6 Met God tin tamahap
okeg, paru petev ari bahori avatamahan kakamao hateveteameg-pori
piuho tokat hafi horiv metapanen kakamao hatevetehopan. 7Oi ari
petev kakamao etamahan hateveteamegiri tokat ariti kakam pov bavon
batapanen ari tin hepek. Ma dei amun deim kakamao bavon avatapanen
tin hek. Met tairarah pot etapan hometunei, ofi darim Amip Iesu pim
enzol kez ahovonanarinai honeo it kezafiad okat epat rai rai hahopanen
erapan. 8 Tapanen paru God kos rez manat darim Amip Iesuz baifietinao
amun baval nak hez-pori hafi horiv metapanen, 9paru pohao main

het kakamao hatevetehot hepanezaek darim Amipunafi honeo naketii,
ma pim kezavor alizavon et naré hepan. 10Met pi erapanez aliz posik
dari anarab tairari pimaz homet het pim afiarab ravat hez-mapori

pim kez tinavon etet pimaz bifi ravat pim abatao bat hel batat, “Deim
ahop tin efiizohot hefiip,” pot piin mafiohok. Met dei pim fietiv arin
anoogin hatevetet barotap batat hez, povoz ari porinaii het hamoh-epat
mafohopek.

Paru pori meifiizapanez Godin mafiah

11 Met tokat ev menameg-epotii ou ravapanezavoz homet orah rezah
arimaz maf mafiohot epat mafilameg, “Met God ari tin tovai sohopekez
hat ba ou haavatahan hezari okeg, efiizohopanen ari tin tovai sohopek.
Ma pim kezao anovai sohopanen ari pimaz homeo badae batohot map
hodad tinavonanarihar ravat hepekez ari zait tat hez-potaharam tovai
sohopek.” 12Met Godir darim Amip Iesu Kristo masakao ari haanahan
hezaek, am anohopanen dei arimaz piin man mafiameg-taput tovai
sohopeken modari arin etet epat hahopan, “Rotap Kristo pi abat
ahovonafap ok.” Pot hahopanen pi arimaz bif ravat hepan.

Tokat hori mapovonafiap emapan

1Met nem bosir sau ravat hezari, darim Amip Iesu Kristo erapanen

dari pinaf honeo topourat hekaz homet epat arin afioman hatevetei.
2Met aban nariho, “Petev Iesu haerah,” pot moreg hamahaek, emat arin
anapanen hatevetepek. Ma mod napuho epat arin afiapan, “Met Pul
Tinapuho hodadeo ne nanahan, Pi haerah, pot arin ev afiamoh.” Ma mod
napuho epat afiapan, “Polir modari, ‘lesu haerah,” hat fieti pov tep nae
menat meehan erahan dei reko hag.” Pot moreg pofiiz nao nap afapanen
ari hatevetet arim loporizaroh zuam ba in balavi totunei. 3-4Met gan6
parum feti moreg afilohopanezavoz ari barotap batohot hepek hezavoz,
hodad tinao bat hezei. On pi naem hepanez porah garos afiarab
maporizaro Godiz kaev ravat kos rez manat hepanen, horivonaii nap

pi fieti katefiir ah fie mapoi ritou tat hepanez pop emat pim hori povor
kao ourah tohopanen modari etehopan. Tapanen pi epat hahopan, “Ne
nenap arim ahop ravat hez, povoz ari aflarab tairari Godiz homeameg-
pov betepek, ma ari mod tairarir tairatuz, Deim ahori ok, pot homet
efiizohopanez mafiameg-porir potii betepeken ne arim aho nenap ravat
hem.” Pot hat pi Godiz tup ahomakeh lokat toutat het pimauz abatao bat
hel batat, “Ne nenap arim ahop ravat hezap ev,” pot hahopan. Met pi pot
haovai tovai sohopan, ofi Godiz hahan hezat tokat pi itifladek sat kakam
ahov hatevetehot hori ravat hepan.

5Met batam ne ak arinafi het ev menameg-epat afioohoek, ari am
homehot hez, ma unun hamaneg? 6 Met petev pi afiooh-pop ourah
emat tohopanez nonor merizahan hez-popuz ari hodad, ofi tokat Godiz
hahan hez-porah pi pop emat am tohopan. 7Met petev napuh nonor
memerizahan hori pop iz ravat hezaekanan pim kezao afiarab narin
mafairamahan hori povor kao am tamah. Met pot tovai sohopanen tokat
memerizahan hez-pop maot haitokor tezapanez porah, 8pi hori pop emat
ourah horifl tohopanen afiarab mapori piin etehopan. Pot tohot hepanen
tokat darim Amip Iesu amun maot ourah erat pop ritou metat pim alizao
gitapuz zut hepanez ah6 povonan het, aban nap itifiad rai rai hamahaek
pul menat ba upiamahavoz zut, pul men meet men flomapanen pim gog
hori tohopanez pov bon tapan. 90ii ou ravat hori tohopanez pop garos
epat tohopan. Met pi Seteniz kezavonaii emat afiarabon moreg metat red
navor nao darim et narez hez-poii tat mafiairohopan. 10-11 Met hori navor
nao tohopanepuh pi paru afiarabon fieti moreg navor nao mafiohopanen
hatevetet barotap batohot hori ahofl tohopanen tokat horiek sat
hepanezari ravat hepan. Met horiek sat hepanez hamohovoz kapot epat
hez, met God pimeri bavatapanez hahan hez-fieti povoz paru kaev ravat
hepan, povoz God paru nameiiiz hepanen fieti moreg poii mafiohopanen
zaitiv aho tat barotap batohopan. 12 Tapanen tokat paru fieti rotap tinao
kos rez manat hori ahon tohopanez zait tat hepanez-map pori hafi horiv
metapanen pohao horiek sat hepan.

God paru ba ou batah-fietiv

13Met deim bosir sau darim Amip arimaz zait tat hezari, hatevetei.
Met batam God nonair naitii matut tah-porah pi petev okat ari pimeri
ba avatapanen tin hepekez homet arimaz au hahan heh. Met pot hahan
hehaek, petev pim baifietinao barotap batat pim non tinaoroh tovai
sohopekez hat, pim Pul Tinap anahan enizat hez, povoz dei orah rezah
arimaz homet fieti bifiao piin manamegiek am mafovai sohok. 14 Met
rotap batam pi arimaz homet au hahan hehaek, dei darim Amip Iesu
Kristoz fietiv arin afioogin pim alizavok hepekez homet God ari ba ou
haavatah. 15Met pot etahapuh enizah, povoz ari kez tat het batam arinafi

het afioog-fnieti poii ma tepafiik menat arihaz meamegin emamahan bat
reko hameg-fieti pofi arim loporizaroh tin bizat bahoré hat het tovai
sohozei.

16 Met darim Amip Iesu Kristo, ma darim Papap God dari aflaraboz zait
tat lopori anat hezaek, dari rez kek tat lop tinarizaronaf het tokat pinaf
honeo hekaz homet tovai sookaz hat petev pi masakao dari anahan hez.
17Povoz ari efiizat bakez avatohopanen ari lop tinarizaronaf het fieti
tinao haovai nonair naiz tin tovai sohopekez homet dei zait tat hez.

Paru Polir modariz mafi mafiohopan

1Met deim bosir sau ravat hezari fieti modao ev. Met batam darim
Amipuz fietiv arin afioogin, “Neti rotap baval hat sookazao ev
hamahag, hatevetei,” pot ari hagivoz zut dei modarin mafiovai sookan
fietiv an pap manapanen, afiarab hatevetet arim hagivoz zut paru amun
hahopanez dei zait teg, povoz mafi mafnohozei. 2Met rotap afiarab mapori
pim fietivon hatevetet, “Neti rotapuv ev,” pot hamah bon, povoz dei
anarab hori tamahariz naravatak ev hezaek, gano paru bahori avatapan
hezavoz God efiizohopanez piin mafi mafiohozei.
3Met darim Amip tohopanez hahan hez-taput tovai samahap ok, povoz
gano Seten beri akat bahori avatapan hezavoz, darim Ami pop pimauz
hahan hezat tat bakez avatapanen tin hepek. 4Met dei darim Amipuho
hodadeo anamahan het arimaz epat homeameg, Met paru tin tohopanez
deim manamegit tamahaek am tovai sohopan.
5Met darim Amip ari hodadeo anohopanen, God arimaz zait tat
lopori anamahavoz kapot tin hodad tepekez dei zait teg, ma Kristo hori
metoohan kez tat het toohavoz zut, ari amun taput het tovai sohopekez
dei zait teg.

Paru tin gogot tovai sohopan

6 Met deim bosir sau, darim Amipuz abatavonan epat anakan ari
hatevetei. Met etepeken tairap, “Ne Iesuz homeo badae batat hez,” pot
hat betezam het gogot nat hepanepuh, batam arin anoogit natotuz
popunafl honeo hetunei, ofi ari main ravat hezei. 7Met batam dei arinan
het toogivoz ari hodad hakez, povoz taput tohozei. Met dei arinai
betezam heg bon, 8ma ari nariz gipiz upai dei noog bon, ofi orah rezah
arim gipiz dei anoogin hai nai haanoog. Ofi gano honofai nao dei ari
etak hezavoz homet, alizafir kuturunik gog kezao tovai emoog. 9Met
gipiz upai anohopeken nookaz arin afiegitin, tin ok ravah narab. O dei
arimaz homet epat hag, “Met darim tovai sameg-taput paru tokat tovai
sohopanezari ok, povoz darimauho gog ahov tat darim gipiz bohok,” pot
haog. 10Tat arin epat afioog, “Met tairap gogot nat bisin hepanez pop
gipiz naman hepeken pi pop ginap sa hep,” pot afioog.

11 Met tairaiz arin maot ev afameg, pot hometunei, ofl nari epat hahan
dei hateveteg, “Met paru Tesalonaika zeitak nari gogot nat betez het
parum modariz tamah-povon etet parumaz neti betez naf haovai samah.”
12Pot hahan dei hateveteg, povoz darim Amip Iesu Kristoz abatao hat
pot tamah-porin epat mafak, “Met arim gogot nat hez-pov betet home
tinavonan ravat het arim gipiz bovai sohopekezavoz homet arimauho
gogot kezao tohozei.”

13Met nem bosir sau, arim tin tovai samegivoz kaev ravotunei. 14 Met
arim fiaravatak hez-nap tep epeek menameg-epov hapanen nap hatevetet
kaev ravat baval nak hepan, povoz popuz tinam homet pihanan ari
modari arat main ravat hepeken pi tu ravat hepan. 15Tapanen ariho, “Pi
patap ok,” pot haotunei, on arim mod nanei bosir pop maot hodad tinao
bapanez hat fietiv piin tin mafiei.

Neti meteo ev

16 Met arih horivor tinao etohopanez porah darim Amip lop
tinarizaronan hekaz kapot ravat hez-pop arinan honeo het lop tin
porizaro anohopanen hepekez dei zait tat hez.

17Met aban napun neti epov dei mafoogin pi hatevetet ev tepaek
menovai emooh, ofl petev ari etet, “Rotap Poliz menahat ev,” pot hapekez
hat nem tamohot nemauz marasinafi teri epat menat arin epat afiom, Met
ne Pol ari tin hepekez ne zait toh.

18 Met darim Amip Iesu Kristoz masakao arinai hep.

(Polir modanariviz netiv menahat nen ev.)

